
 

 
Anna Lindh Fondacija 

Bosanskohercegovačka mreža 

 

 
SPORAZUM O SARADNJI 

 
članova/ica 

Anna Lindh Fondacije u Bosni i Hercegovini 



Član 1. 
Sporazum o saradnji 

 
Ovim sporazumom uređuje se naziv BiH Mreže Anna Lindh Fondacije (u daljem tekstu Mreža), 
područje djelovanja, unutrašnje uređenje, ciljevi i djelatnosti, način i ostvarivanje javnosti 
rada, zastupanje, članstvo u mreži, tijela Mreže i druga pitanja važna za funkcionisanje mreže 
i ostvarivanje zajedničkih ciljeva članova/članica mreže. 

 
Član 2. 

Naziv mreže 
 

Mreža nosi naziv BiH mreža Anna Lindh Fondacije – ALF BiH 
Engleski naziv Mreže je Anna Lindh Foundation B&H Network – ALF BiH 

 
Član 3. 
Logo 

 
Mreža ima znak. Znak Mreže je znak Anna Lindh Fondacije ispod kojeg piše “Anna Lindh 
Fondacija – Bosanskohercegovačka mreža”. 

 
Član 4. 

Statut mreže 
 

Mreža je neformalna mreža koja djeluje na području Bosne i Hercegovine. 
 

Član 5. 
Misija, cilj i djelatnosti mreže 

 
Mreža radi poštivajući ljudska prava i principe otvorenosti, saradnje, odgovornosti i 
tolerancije. 

 
5.1. Misija 
Mreža svojim djelovanjem: 

• Promoviše Euro Mediteransko partnerstvo na nacionalnom i međunarodnom nivou; 
• Doprinosi razvoju prioriteta i programa fondacije, dijeleći viziju sa drugim nacionalnim 

mrežama i glavnim sjedištem ALF fondacije i 
• Promoviše zajedničke aktivnosti na nacionalnom nivou među članovima 

članovima/članicama mreže u skladu sa ciljevima akcionog i razvojnog plana mreže 
napravljenom u okviru ALF mrežne šeme podrške. 

 
 

5.2. Cilj 
 

Cilj Mreže je promocija dijaloga između kultura i poštovanja različitosti. 



5.3. Djelatnosti 
 

U svrhu ostvarivanja misije i ciljeva Mreža obavlja sljedeće aktivnosti: 
• Organizuje informativno-edukativne događaje (seminari, radionice, konferencije, 

debate, kampanje itd) za članove/članice mreže, sa ciljem jačanja njihovih kapaciteta 
i jačanja BiH mreže; 

• Razvija i provodi zajedničke projekte mreže; 
• Učestvuje u aktivnostima članova/članica mreže, ukoliko članovi/članice tako traže; 
• Učestvuje u aktivnostima Anna Lindh Fondacije; 
• Prikuplja i razmjenjuje informacije; 
• Promoviše dijalog i toleranciju i 
• Sarađuje s različitim nacionalnim i međunarodnim akterima, uključujući organizacije 

civilnog društva, javne ustanove i tijela, privredni sektor i medije. 
 

Član 6. 
Članstvo 

 
Mreža je nezavisna i ima članstvo s jasnom strukturom, podjelom uloga i odgovornosti u 
skladu sa kapacitetima članova/članica. 
BH Mreža je stalna struktura, dio Mreža Anna Lindh Fondacije, koja djeluje u okviru Euro 
Mediteranskog partnerstva. 
Mreža je otvorena za sve institucije, organizacije i druge partnere koji se pridržavaju principa 
i misije Anna Lindh Fondacije, definisanih u članu II.1. ALF Statuta i koje rade na principima 
demokratije, pluralizma i višestranih vrijednosti. Mreža ispred svega predstavlja aktere 
civilnog društva. 
Članovi/članice mreže mogu biti, po pravilima ALF-a, iz sljedećih kategorija: 

• Pojedinci; 
• Organizacije civilnog društva; 
• Javne institucije; 
• Javne i privatne neprofitne fondacije i 
• Drugi partneri koji ostvaruju profit, a koji promoviraju neprofitne aktivnosti i 

korporacijske društvene politike odgovornosti. 
 

Nacionalna mreža predstavlja različitost svog civilnog društva i poziva se da uključi partnere u 
ALF iz različitih polja djelovanja: međunarodni/kulturni odnosi, nasljeđe, religija, univerziteti i 
istraživački instituti, ljudska prava, demokratija i razvoj zajednica, umjetnost, omladina, 
obrazovanje, jednakost polova, okoliš/održiv razvoj i mediji. 

 
Aplikacije za članstvo se upućuju on-line na stranici: www.annalindhfoundation.org/join-our- 
networks, jedna kopija aplikacije ide u ALF ured za koordinaciju. 
Glavna kancelarija, uz konsultacije sa Upravnim odborom Mreže, ima pravo odbiti članstvo u 
mreži kao i pravo da isključi postojeće članove/članice ukoliko određena članica ne prihvaća 
misiju i osnovne principe rada Anna Lindh Fondacije. 

http://www.annalindhfoundation.org/join-our-networks
http://www.annalindhfoundation.org/join-our-networks


Glavna kancelarija ima pravo na postavljanje privremenog maksimalnog limita broja članica 
mreže s ciljem učvršćivanja mreže i njene efikasnosti. 
Članstvo u Mreži prestaje dobrovoljnim istupanjem ili isključenjem, ukoliko se krše odredbe 
ovog Sporazuma, a odluku o isključenju donosi Glavna kancelarija. 
Mreža se može smatrati validnom i postojećom ukoliko ima najmanje 5 članova/članica. 
Članovi/članice Mreže učestvuju u ALF pozivima za projekte. 
Članovi/članice mreže će biti redovo informisane o svim aktivnostima putem ALF mailing liste, 
zvanične web stranice,društvenih mreža, printanih materijala itd. 

 
Član 7. 

Prava i obaveze članova/članica mreže 
 

7.1. Prava članova/članica 
Članovi/članice imaju pravo: 

• Delegirati predstavnike koji će s punim legitimitetom donositi odluke vezane uz rad 
mreže; 

• Birati i biti birani u upravna tijela Mreže putem svojih predstavnika; 
• Predlagati teme i pitanja zajedničkih stranaka; 
• Poticati, pokretati i sudjelovati u zajedničkim aktivnostima Mreže; 
• Koristiti programe, usluge i aktivnosti Mreže; 
• Koristiti identitet i logotip Mreže na svojim promotivnim materijalima uz prethodno 

odobrenje Glavne kancelarije i ukoliko Upravni odbor ne odluči drugačije i 
• Biti informisani o odlukama vezanim uz rad Mreže. 

 
7.2. Obaveze članova/članica 
Članovi/članice imaju sljedeće obaveze: 

• Ispunjavati preuzete obaveze i odgovornosti; 
• Savjetovati se o stručnim pitanjima s ostalim članicama Mreže; 
• Redovno izvještavati Mrežu o djelovanju na regionalnom/lokalnom nivou o 

aktivnostima vezanim za Mrežu i/ili aktivnostima vezanim za misiju i ciljeve Mreže; 
• Poštovati zajednička načela i standarde rada; 
• Promovisati Mrežu na regionalnoj/lokalnoj razini; 
• Čuvati ugled Mreže i 
• Poštovati Etički kodeks i principe Mreže. 

 
Član 8. 

Upravljanje 
 

Organi upravljanje ALF Mrežom su: 
• Skupština Mreže; 
• Upravni odbor Mreže i 
• Glavna kancelarija Mreže. 



Član 8.1. 
Skupština Mreže 

 
Skupština Mreže je najviši organ Mreže. Skupština je sastavljena od po jednog predstavnika/ce 
člana/ice Mreže koji ima legitimitet donositi odluke koje se odnose na rad Mreže. Sve ostale 
odredbe Skupštie ALF Mreže u BiH definisane su posebnim dokumentom – Poslovnikom o radu 
Skupštine ALF Mreže. 

 
Član 8.2. 

Upravni odbor Mreže 
 

Upravni odbor će imati najmanje tri, a naviše devet članova Upravnog odbora (u daljem tekstu 
Odbor). U slučaju većeg broja članova/članica Mreže, definisat će se novi minimalni i 
maksimalni broj članova Odbora. 

 
Radom Odbora koordinira glavna kancelarija mreže. 
Članovi Odbora su dužni da svojom stručnošću, radom i odgovornošću doprinose radu i 
razvoju Mreže. 
Odbor na prijedlog članova/članica Mreže bira Glavnu kancelariju, koja Odboru predlaže 
koordinatora i asistenta, koje odbor imenuje. 
Upravni odbor odluku o glavnoj kancelariji mreže donosi dvotrećinskom većinom prisutnih 
članova/članica odbora , a donešena odluka mora biti propraćena obrazloženjem. Kvorum čini 
50%+1 član/članica Odbora. Član/članica Odbora može svojim pisanim ovlaštenjem imenovati 
i zamjenika predstavnika za članstvo u Odboru, kako bi se održao kontinuitet rada. Također, 
član/članica može dati pisanu punomoć i drugom članu/članici ukoliko niti izabrani 
član/članica niti zamjenik be mogu učestvovati u radu Odbora. 
Mandat upravnog odbora je 2 godine s mogućnošću reizbora. 

Odbor će se sastajati najmanje dva puta godišnje. 

Upravni odbor: 
• Planira i prati aktivnosti Mreže: 
• Donosi i obrazlaže odluke o radu Mreže; 
• Istupa u javnosti ispred Mreže u koordinaciji sa glavnom kancelarijom; 
• Osniva tematske radne timove; 
• Donosi odluke o primanju novih članova/članica; 
• Prati poštivanje Sporazuma i drugih akata Mreže; 
• Nadzire i evaluira rad glavne kancelarije mreže; 
• Prati i osigurava kvalitetu usluga; 
• Potiče članove/članice na saradnju i 
• Podnosi izvještaj Skupštini. 

 
Član/članica Odbora može dobrovoljno odlučiti o istupanju iz Odbora. 



Također, ukoliko ne ispunjava svoje obaveze ili krši odredbe ovog sporazuma, član/članica 
Odbora može biti opozvan odlukom člana/članice iz koje član /članica odbora dolazi, kao i 
odlukom ostalih članova/članica Odbora. U tom slučaju član/članica iz koje je opozvani 
član/članica dolazio biti će pozvana nominirati novog člana/članicu Odbora. 
Članovi Upravnog odbora ne mogu biti istovremeno i članovi drugih radnih tijela Mreže. 

 
8.3. Glavna kancelarija 

 
Kancelarija/Glavni koordinator obavlja sljedeće aktivnosti: 

• Saziva sastanke Upravnog odbora; 
• Djeluje kao nacionalni koordinator BiH Mreže i kao zvanični nacionalni predstavnik 

Fondacije u zemlji; 
• Promoviše imidž Fondacije kao Euro Mediteranske institucije, osnovane radi jačanja 

regionalne dimenzije Euro Mediteranskog Partnerstva – Unije za Mediteran u 
društvenim, kulturnim i ljudskim stvarima (treće poglavlje Deklaracije iz Barcelone); 

• Upravlja članstvom mreže i identifikuje potencijalno aktivne aktere u društvenom 
životu zemlje, a koji su mogući članovi/članice mreže; 

• Doprinosi razvoju ALF godišnjeg programa uzimajući u obzir interese nacionalne 
mreže; 

• Podržava i nadgleda treninge i razvoj kapaciteta mreže; 
• Djeluje kao agent za odnose sa javnošću, stvara promotivne materijale i doprinosi web 

stranici ALF; 
• Informiše članove/članice mreže o pozivima za projektne prijedloge i suorganizaciju 

događaja, te načinima i procedurama za apliciranje; 
• Pomaže kod pronalaženja projektnih partnera članovima/članicama Mreže. U razvoju 

partnerstava sa stranim partnerima. Kancelarija obraća pažnju na članove/članice koji 
imaju organizacijskih ili drugih poteškoća u učešću u ALF aktivnostima; 

• Pomaže članovima/članicama Mreže ili drugim međunarodnim partnerima u razvoju 
projekata i finansijskog projektnog menadžmenta; 

• Ohrabruje projektne aplikacije za finansiranje od strane Mreže; 
• Učestvuje na godišnjim sastancima ALF glavnih kancelarija. Prije ovih sastanaka, glavna 

kancelarija će organizovati sastanak članova/članica mreže ili će osigurati neke druge 
načine konsultacija i diskusija na nacionalnom nivou; 

• Redovno koordinira sa ALF bazom; 
• Arhivira dokumentaciju mreže; 
• Kancelarija podnosi izvještaj Upravnom Odboru jednom godišnje; 
• Glavna kancelarija prisustvuje svim sastancima Upravnog odbora i 
• Obavlja ostale poslove koji su neophodni za za nesmetan i efikasan rad Mreže. 

 
Uloga glavne kancelarije može prestati i prije isteka 2 godine i to: 

• Dobrovoljnim istupim i 
• Ukoliko koordinator ne ispunjava preuzete obaveze. 



Član 9. 
Izmjena i dopuna sporazuma 

 
Svaka aktivna članica/član Mreže može pokrenuti pitanje izmjene i dopune ovog Sporazuma. 
Prijedlog za izmjene i dopune se podnosi pismenim putem Glavnoj Kancelariji, koja priprema 
prijedlog izmjena i dopuna Skupštini na usvajanje. 

 
Odluka o izmjenama i dopunama donosi Skupština dvotrećinskom većinom prisutnih 
članova/članica. 

 
Član 10. 

Završne odredbe 
 

Ovaj Sporazum stupa na snagu danom potpisivanja članova/članica BiH Mreže Anna Lindh 
Fondacije. Sporazum potpisuje osoba koju član ili članica za to ovlasti, u pisanoj formi, a čije 
je pristupanje odobreno prema tekstu ovog sporazuma. 
 
Potpisivanjem sporazuma, osoba, organizacija ili institucija postaje član ili članica Mreže. 

 
 

 

 



 
Youth Resource Center Tuzla 

Hadži Bakirbega Tuzlića 1, 75000 Tuzla, Bosna i Hercegovina 
Tel/fax: ++387 35 258 077 

e-mail: orctuzla@bih.net.ba, www.orctuzla.ba 
 
 

 
(Naziv članice Mreže) 

 
(Adresa/sjedište) 

 
(Kontakt telefon i fax) 

 
 

(E-mail) 

 
 

I Z J A V A 

 
Ovom izjavom izjavljujemo da smo upoznati sa sadržajem Sporazuma o saradnji članova/ica 
Mreže Anna Lindh Fondacije u Bosni i Hercegovini njegovim sadržajem, te da u potpunosti 
prihvatamo Sporazum. 
 
Takođe izjavljujemo da ćemo se u potpunosti pridržavati principa i misije Mreže Anna Lindh 
Fondacije u Bosni i Hercegovini i ponašati u skladu sa Statutom, Etičkim kodeksom, načelima 
i standardima rada Mreže Anna Lindh Fondacije u Bosni i Hercegovini 

 
 

U  
 

Dana  20 . godine 
 
 
 

 

  Potpis ovlaštenog lica 
 

mailto:orctuzla@bih.net.ba

